
Na osnovu člana 31. Zakona o plaćama i naknadama policijskih 

službenika Srednjobosanskog kantona ("Službene novine Srednjobosanskog 

kantona", broj: 11/11 i 5/14), Vlada Srednjobosanskog kantona, na 82. 

sjednici održanoj 17. jula 2014. godine, donosi 

 

U R E D B U O IZMJENAMA UREDBE O 

NAČINU OSTVARIVANJAPRAVA NA 

NAKNADE I DODATKE NA PLAĆU 

POLICIJSKIH SLUŽBENIKA 

SREDNJOBOSANSKOG KANTONA 

 

Član 1. (Predmet 

Uredbe) 

Član 7. Uredbe o načinu ostvarivanja prava na naknade i dodatke na 

plaću policijskih službenika Srednjobosanskog kantona ("Službene novine 

Srednjobosanskog kantona", broj 14/11; u daljnjem tekstu: Uredba), mijenja 

se i glasi: 

"Član 7. 

(Naknada u slučaju teške invalidnosti, ozljede na radu i teške 

bolesti) 

(1) Naknadu u slučaju teške invalidnosti policijskoga službenika 

ili člana njegove uže porodice policijski službenik ostvaruje tako da 

Ministarstvu priloži dokaz o invalidnosti koja iznosi najmanje 60%. 

(2) Naknadu u slučaju ozljede na radu ili teške bolesti 

policijskoga službenika ili teške bolesti člana njegove uže porodice 

policijski službenik ostvaruje tako da Ministarstvu priloži dokaz od 

nadležne zdravstvene ustanove o nastanku ozljede na radu ili teške 

bolesti, koji je izdat u toku godine u kojoj se traži naknada. 

(3) Teškom bolešću u smislu stava (1)ovoga člana smatraju se 

sljedeće bolesti: akutna tuberkuloza, maligna oboljenja, endemska 

nefropatija, hirurška intervencija na srcu ili mozgu, sve vrste degenerativnih 

oboljenja centralnog nervnog sistema, infarkt (srčani ili moždani), oboljenje 

mišićnog sistema te paraliza i druge teške bolesti određene Naredbom o listi 

teških bolesti, odnosno teških tjelesnih ozljeda na osnovu kojih se ostvaruje 

naknada u slučaju teške invalidnosti ili teške bolesti («Službene novine 

Srednjobosanskog kantona», broj 8/06). 

(4) Osim dokaza iz stavova (1) i (2) ovoga člana, za člana uže 

porodice policijskoga službenika koju policijski službenik izdržava, policijski 

službenik je dužan dostaviti i dokaz da uzdržavana lica ne ostvaruju primanja 

ili, ako ostvaruju primanja, dokaz o mjesečnim primanjima do 300,00 KM." 

Član 2. 

Član 11. Uredbe mijenja se i glasi: 

"Član 11. 

(Naknada u slučaju smrti) 

(1) Radi ostvarivanja naknade iz stava (1) člana 20. Zakona, porodica 

policijskoga službenika dostavit će Ministarstvu zahtjev za naknadu troškova 

ukopa, u kojem će naznačiti broj bankovnog računa na koji će se uplatiti 

naknada za troškove ukopa, te smrtni list policijskoga službenika. 

(2) Radi ostvarivanja naknade iz stava (3) člana 20. Zakona, uz 

zahtjev za naknadu troškova ukopa člana uže porodice iz stava (2) člana 20. 

Zakona a kojegpolicijski službenik izdržava živeći u zajedničkom 

domaćinstvu, policijski službenik je dužan priložiti smrti list i kućnu listu. 

(3) Ako u organu državne službe istog nivoa vlasti rade dva člana ili 

više članova porodice, naknada za troškove ukopa isplaćuje se samo jednom 

zaposlenom članu porodice." 

Član 3. 
Član 13. Uredbe mijenja se i glasi: 

"Član 13. 

(Naknada za prijevoz na posao i s posla) 

(1) Policijskom službeniku čije je mjesto stanovanja udaljeno od 

mjesta rada najmanje četiri kilometra, a kojem nije organizovan službeni 

prijevoz na posao i s posla, pripada naknada za troškove prijevoza. 

 

 

(2) Naknadu iz stava (1) člana 23. Zakona policijski službenik 

ostvaruje u visini najjeftinije mjesečne karte, a ako nije u mogućnosti 

pribaviti mjesečnu kartu, naknadu ostvaruje u visini pojedinačne dnevne 

karte za dvije relacije (dolazak i odlazak) shodno broju dolazaka na posao i 

odlazaka s posla, umanjene za 30%. 

(3) Naknadu za troškove prijevoza policijski službenik ostvaruje za 

relacije prema cijeni dnevne karte koju utvrdi Ministarstvo privrede 

Srednjobosanskog kantona. 
 

(4) Pravo na naknadu za troškove prijevoza u 

međugradskomsaobraćaju ima policijski službenik koji dolazi na posao iz 

mjesta stvarnog stanovanja koje je izvan područja u kojem je mjesto sjedišta 

kantonalnog organa uprave. 

(5) Naknadu iz stava (2) ovoga člana policijski službenikostvaruje 

podnošenjem pisanoga zahtjeva, u kojem tačno navodi stvarnu adresu 

mjesta stanovanja do mjesta rada te da svakodnevno putuje od mjesta 

stanovanja do mjesta rada. 
 

(6) Podaci o mjestu stanovanja policijskoga službenika navedeni u 

zahtjevuprovjeravat će se preko službenih evidencija i nadležnih policijskih 

stanica. 

(7) Naknada za prijevoz na posao i s posla odobrava se rješenjem 

rukovodioca organa uprave, a zloupotreba korištenja naknade iz ovoga člana 

smatra se materijalnom štetom i podliježe obavezi odgovornosti policijskoga 

službenika za tu štetu, u skladu sa zakonom." 

Član 4. 

(Stupanje na snagu) 

Ova uredba stupa na snagu sljedećeg dana od dana objavljivanja u 

"Službenim novinama Srednjobosanskog kantona", a primjenjuje se od 10. 

aprila 2014. godine. 

Broj: 01-02-396/14 PREMIJER KANTONA 

18. jula 2014. 

Travnik Tahir Lendo, s. r. 

Na osnovu člana 39. Zakona o plaćama i naknadama u organima 

vlasti Srednjobosanskog kantona ("Službene novine Srednjobosanskog 

kantona", broj: 2/12, 3/12 - ispravka teksta, 5/14 i 7/14 - ispravka teksta), na 

usaglašen prijedlog Ministarstva finansija i Ministarstva pravosuđa i uprave 

te uz konsultaciju sa Samostalnim sindikatom državnih službenika i 

namještenika kantonalnih organa uprave, pravosuđa i Ministarstva 

unutrašnjih poslova, Vlada Srednjobosanskog kantona, na 83. sjednici 

održanoj 23. jula 2014. godine, donosi 

 

U R E D B U O IZMJENAMA I DOPUNAMA UREDBE O 

NAKNADAMA KOJE NEMAJU KARAKTER PLAĆE I 

DODATKU NA PLAĆU 

 

Član 1. 

(Naknada za prijevoz na posao i s posla) 

(1) U Uredbi o naknadama koje nemaju karakter plaća i dodatku na 

plaću ("Službene novine Srednjobosanskog kantona", broj: 3/12 i 5/12; u 

daljnjem tekstu: Uredba) u stavu (1) člana 2. riječ "dva" zamjenjuje se 

riječju "četiri". 

Član 2. 

Član 4. Uredbe mijenja se i glasi: 

"Član 4. 

(Pojam invalidnost, ozljeda na radu i teška bolesti) 

(1) Teška invalidnost u smislu stava (1) člana 34. Zakona o plaćama 

i naknadama u organima vlasti Srednjobosanskog kantona (u daljnjem 

tekstu: Zakon) jeste invalidnost od najmanje 60% oštećenja organizma - 

stepena invalidnosti, utvrđena rješenjem nadležne institucije. 

(2) Ozljeda na radu u smislu stava (2) člana 34. Zakona jeste teška 

ozljeda na radu državnoga službenika ili namještenika koja se dokazuje na 

osnovu dokumentacije koju je izdalanadležna zdravstvena institucija i 

ostalinadležniorgani. 



SLUŽBENE NOVINE SREDNJOBOSANSKOG 

KANTONA 

 

Broj 10 - Stranica 1689 
(3) Teška bolest u smislu stava (2) člana 34. Zakona jesu sljedeće 

bolesti: akutna tuberkuloza, maligna oboljenja, endemska nefropatija, 

hirurška intervencija na srcu i mozgu, sve vrste degenerativnih oboljenja 

centralnog nervnog sistema, infarkt (srčani i moždani), oboljenje mišićnog 

sistema, paraliza i druge teške bolesti određene općim aktom kantonalnog 

Ministarstva zdravstva i socijalne politike, kao i teške tjelesne ozljede. 

Bolest, odnosno tjelesna ozljeda se dokazuje na osnovu dijagnoze 

zdravstvene ustanove." 

Član 3. 

(Dopuna člana) 

Iza člana 4. Uredbe dodaju se članovi 4a., 4b., 4c. i 4d., koji 

glase: 

"Član 4a. 

(Način dokazivanja teške invalidnosti, 

ozljede na radu, teške bolesti i smrti 

člana uže porodice) 

(1) Invalidnost državnoga službenika ili namještenika ili člana 

njegove uže porodice dokazuje se na osnovu dokumentacije kojom je utvrđen 

stepen invalidnosti državnoga službenika ili namještenika ili člana njegove 

uže porodice, koju je izdalanadležna institucija. 

(2) Teška ozljeda na radu državnoga službenika ili namještenika 

dokazuje se na osnovu dokumentacije koju je izdalanadležna 

zdravstvenainstitucija i ostalinadležniorgani. Osim toga,organ državne službe 

Srednjobosanskog kantona (u daljnjem tekstu: kantonalni organ) u kojem je 

državni službenik ili namještenik zaposlen dužan je napraviti zapisnik o 

ozljedi na radu, koji će biti sastavni dio dokumentacije koja se koristi kao 

osnova za podnošenje zahtjeva za naknadu. 

(3) Teška bolest državnoga službenika ili namještenika ili člana 

njegove uže porodice dokazuje se na osnovu dijagnoze iz otpusnoga pisma ili 

druge dokumentacije koju izdaje stručni konzilij ovlaštene zdravstvene 

ustanove. 

(4) Smrt člana uže porodice dokazuje se na osnovu 

dokumentacije koju izdaje nadležna institucija. 

 

Član 4b. 

(Uvjeti za ostvarivanje prava na naknadu) 

Za ostvarivanje prava na naknadu na osnovu invalidnosti, teške 

ozljede na radu ili teške bolesti državnoga službenika ili namještenika ili 

člana njegove uže porodice, trebaju (moraju) biti ispunjeni sljedeći uvjeti: 

a) da je invalidnost ili teška bolest državnoga službenika ili 

namještenika ili člana njegove uže porodice nastala u trenutku kada je 

državni službenik ili namještenik imao radnopravni statusu u kantonalnom 

organu; 

b) da je zahtjev za naknadu u slučaju teške ozljede na radu državnoga 

službenika ili namještenika, teške bolesti i invalidnosti državnoga službenika 

ili namještenika ili člana njegove uže porodice i smrti člana njegove uže 

porodice dostavljen kantonalnom organu u roku ne dužem od šest mjeseci od 

trenutka dokazivanja teške ozljede na radu državnoga službenika ili 

namještenika, teške bolesti i invalidnosti državnoga službenika ili 

namještenika ili člana njegove uže porodice i smrti člana njegove uže 

porodice; 

c) da je zahtjev za naknadu u slučaju invalidnosti ili teške bolesti 

državnoga službenika ili namještenika ili člana njegove uže porodice 

dostavljen kantonalnom organu u roku ne dužem od šest mjeseci od trenutka 

dokazivanja invalidnosti ili teške bolesti državnoga službenika ili 

namještenika ili člana njegove uže porodice; 

d) da dokumentacija kojom se dokazuje invalidnost ili teška bolest 

državnoga službenika ili namještenika ili člana njegove uže porodice ne 

smije biti starija od šest mjeseci; 

e) da državni službenik ili namještenik prema istom osnovu nije do 

sada ostvario pravo na naknadu u kantonalnom organu u kojem je zaposleni 

ili u nekom drugom kantonalnom organu; 

f) da ni jedan član uže porodice koji je zaposlen u kantonalnim 

organima nije ostvario pravo na naknadu prema istom osnovu; 

g) da je državni službenik ili namještenik priložio kućnu listu ili 

izjavu o zajedničkom domaćinstvu kojom se dokazuje da član njegove uže 

porodice živi ili izjavu da je živio sa državnim službenikom ili 

namještenikom u zajedničkom domaćinstvu, odnosno izjavu da on snosi 

dodatne troškove na osnovu teške bolesti, invalidnosti i smrti člana uže 

porodice. 

Član 4c. 

(Postupak ostvarivanja prava na naknadu) 

(1) Da bi državni službenik ili namještenik ostvario pravo na 

naknadu u slučaju invalidnosti, teške ozljede na radu ili teške bolesti 

državnog službenika ili namještenika ili člana svoje uže porodice, dužan je 

podnijeti zahtjev za naknadu. Ako je državni službenik ili namještenik, zbog 

više sile, spriječen podnijeti zahtjev za naknadu u slučaju invalidnosti ili 

teške bolesti državnog službenika ili namještenika, to u njegovo ime može 

učiniti član njegove uže porodice. 

(2) Ako je državnik službenik ili namještenik imao radnopravni 

statusu više kantonalnih organa, organ kojem je zahtjev za naknadu 

podnesen službenim putemtreba osigurati potvrdu koju izdajukantonalni 

organi u kojima je državni službenik ili namještenik imao radnopravni 

status, a kojom se dokazuje da na osnovu iste bolesti i istog stepena 

invalidnosti državnog službenika ili namještenika ili člana njegove uže 

porodice ili na osnovu smrti člana uže porodicedržavni službenik ili 

namještenik nije do sada ostvario pravo na naknadu. 

(3) Ako državni službenik ili namještenik želi ostvariti pravo na 

naknadu na osnovu invalidnosti ili teške bolesti člana uže porodice koji je 

zaposlen u kantonalnom organu, organ kojem je zahtjev podnesen 

službenim putem treba osigurati potvrdu koju izdajeorgan u kojem je član 

uže porodice zaposlen, kojom se dokazuje da prema istoj osnovi član uže 

porodice nije ostvario pravo na naknadu. 

(4) Da bi državni službenik ili namještenik ostvario pravo na 

naknadu na osnovu invalidnosti ili teške bolesti člana uže porodice ili smrti 

člana uže porodice, dužan je dostaviti pisanu izjavu u kojoj će navesti ima li 

ili nema člana uže porodice koji rade u nekom od kantonalnih organa. 

(5) Državni službenik ili namještenik je obavezan priložiti 

dokumentaciju kojom se dokazuje invalidnost, teška ozljeda na radu ili 

teška bolest državnoga službenika ili namještenika ili člana njegove uže 

porodice, kao i smrt člana uže porodice, u skladu s članom 4b. ove 

uredbe. 

Član 4d. 

(Ograničenje prava na naknadu) 

(1) Pravo na jednokratnu naknadu u slučaju invalidnosti, teške 

ozljede na radu ili teške bolesti državni službenik ili namještenik može 

ostvariti jedanput (za svaki od ovih slučajeva po jednom) za vrijeme 

provedeno na radu u kantonalnim organima. 

(2) Pravo na jednokratnu naknadu u slučaju invalidnosti ili teške 

bolesti člana uže porodice državni službenik ili namještenik može ostvariti 

jedanput po jednom članu uže porodice." 

Član 4. 

(Dopuna člana) 

Iza člana 8. dodaju se članovi 8a. i 8b., koji glase: "Član 8a. 

(Provođenje Uredbe) 

Za provođenje ove uredbe zadužuju se kantonalni organi i 

Ministarstvo finansija. 

Član 8b. (Primjena odredbi Uredbe 

na institucije s javnim ovlaštenjima) 

Odredbe Uredbe o naknadama koje nemaju karakter plaće i dodatku 

na plaću koje se odnose na državne službenike i namještenike shodno se 

primjenjuju na zaposlenike u institucijama koje imaju javnaovlaštenja 

kojima se sredstva za materijalne troškove osiguravaju u 

BudžetuSrednjobosanskog kantona, ako posebnim propisom nije drugačije 

određeno." 

Član 5. (Stupanje na 

snagu) 

Ova uredba stupa na snagu idućega dana od dana objave u 

"Službenim novinama Srednjobosanskog kantona". 

 

Broj: 01-02-424/14 PREMIJER KANTONA 

24. juna 2014. 

Travnik Tahir Lendo, s. r. 

 

 


